
					Prawfddarllenwyd y dudalen hon

Mi gefais ddywenydd o newydd yn wir,

Fy meddwl sydd hyfryd rwy'n d’wedyd ar dir;

Wrth ddarllen a myfyr ac ystyr eich gwaith,

Mi brofais drwy bleser, gu fwynder go faith.



I lais eich gwahoddiad a'ch archiad mwyn chwi,

Derbyniad calonog a serchog roes i;

Pan dilelo hin wresog a rhywiog yr Haf,

Ymweld âg Eifionydd yn ufydd a wnaf.



Gadawaf Ddolgellau 'n ddiamau ryw ddydı,

Gan ddianc o'i maglau a'i rhwymau 'n wr rhydd,

Rhag rho'i digalondid na gwendid i'ch gwaith,

Hyd Eifion y deuaf nid ofnaf mo'r daith.



Hyfrydwch fy nghalon yn dirion bob dydd,

Yw darllen gwaith beirddion hoff union eu ffydd,

Ac olrhain hen achau fu'n uchel eu bri,

Sydd orchwyl diddanus aa melus i mi.



I weld y bont newydd foreuddydd yr awn,

Ac aros i'r perwyl hyd noswyl a wnawn;

Cydsyllwn yn fanwl heb drwbwl am dro,

Ar ansawdd ragorawl hyfrydawl y fro.



Rwy'n hoffi 'r anrhydedd yn rhyfedd dan rhod,

I weled y llongau a'r bailau sy'n bod,

Yn nofio'n wastadol mewn rheol ar hynt,

Yn ngwyneb pob tywydd a'u gogwydd i'r gwynt.



'Rwy'n caru helwriaeth yn odiaeth ddi—nam,

Mi ddweda i chwi'n ebrwydd o herwydd paham;

Os dygir i'r ddalfa gu helfa go hardd,

Fe'i trwsir yn seigiau ar fyrddau'r hen fardd.

		 Golygwyd y dudalen hon ddiwethaf ar 30 Mawrth 2022, am 18:48.
	Mae'r testun ar gael o dan Creative Commons Attribution-ShareAlike License; 
gall telerau ychwanegol fod yn berthnasol.
Gweler y Telerau Gwasanaeth am fanylion.

